
Бозор иқтисодиётига ўтиш даврида барча мамлакатлар томо-
нидан ўрта синфини шакллантириш ва унинг сафини кенгайти-
ришга катта эътибор берилади. Чунки бозор ислоҳотларининг 
чуқурлашуви ва жамиятдаги ижтимоий барқарорлик ушбу синф-
нинг аҳоли таркибида юқори улушга эга эканлиги билан чамбар-
час боғлиқ.

Ўзбекистонда ўрта синфни аҳоли таркиби-
да улушини оширишнинг ўзига хос хусусият-
лари мавжудки, бунда хусусий тадбиркорлик 
етакчи ўрин тутади. Бу борада Президентимиз 
Ш.М.Мирзиёев қуйидаги фикрларини баён эт-
ган: “Шу ўринда фаол тадбиркорлик деган ту-
шунчага қисқача тўхталиб ўтиш зарур. Фаол 
тадбиркорлик бизнес фаолиятини инноваци-
он, яъни замонавий ёндашувлар, илғор тех-
нология ва бошқарув усуллари асосида таш-
кил этадиган иқтисодий йўналишдир. Фаол тад-
биркор деганда, биз рақобатбардош маҳсулот 
ишлаб чиқаришга қодир, энг муҳими, янги иш 
ўринлари яратиб, нафақат ўзини ва оиласи-
ни боқадиган, балки бутун жамиятга наф кел-
тирадиган ишбилармон инсонларни тушуна-
миз. Бундай тадбиркорлар сафини кенгайтириш, 
жумладан, юқори технологиялар, илм-фаннинг 
энг сўнгги ютуқларига асосланган техника ва 
асбоб-ускуналарни мамлакатимизга олиб ке-
лиш ва жорий этиш учун уларга муносиб шаро-
итлар яратиш бизнинг биринчи галдаги вазифа-
миз бўлиши шарт. Керак бўлса, хориждаги етак-
чи компания ва ташкилотларда тажриба ортти-
риши, ўзаро манфаатли ҳамкорлик қилиши учун 
уларга ҳар томонлама имконият туғдириб бери-
шимиз лозим”1.

Мазкур масаланинг қанчалик долзарбли-
гини мамлакатимизда амалга оширилаёт-
ган ислоҳотлардан ҳам англаш мумкин. Ушбу 
мақсадда Ўзбекистон Республикаси Президенти-
нинг 2017 йил 17 августдаги “Тадбиркорлик фа-
олиятини ривожлантиришни қўллаб-қувватлаш 
давлат жамғармасини ташкил этиш тўғрисида”ги 
қарори қабул қилинди. Шунингдек, 2017 йил 
30 ноябрдаги ПҚ-3416-сон қарори асосида 
Ўзбекистон Республикаси инновацион ривож-
ланиш вазирлиги ташкил этилди2. Президенти-
миз томонидан 2018 йил “Фаол тадбиркорлик, 
инновацион ғоялар ва технологияларни қўллаб-

1  Ўзбекистон Республикаси Президенти Шавкат Мир-
зиёевнинг Олий Мажлисга Мурожаатномаси. http://
uza.uz/oz/documents/zbekiston-respublikasi-prezidenti-
shavkat-mirziyeevning-oliy-22-12-2017

2 http://lex.uz/Pages/GetPage.aspx?lact_id=3431440

қувватлаш йили” деб эълон қилинди3, шу би-
лан бирга 2017–2021 йилларда Ўзбекистон Ре-
спубликасини ривожлантиришнинг бешта усту-
вор йўналиши бўйича Ҳаракатлар стратегиясини 
“Фаол тадбиркорлик, инновацион ғоялар ва тех-
нологияларни қўллаб-қувватлаш йили”да амал-
га оширишга оид давлат дастури лойиҳаси иш-
лаб чиқилди4. 

Жаҳон амалиётининг кўрсатишича, ҳозирда 
ўрта синфни ривожлантириш ва унинг улуши-
ни кенгайтиришнинг ислоҳотлар йўли ҳам наза-
рий, ҳам амалий жиҳатдан долзарб ҳисобланади. 
Собиқ иттифоқ даврида хусусий мулкнинг маж-
буран давлат мулкига айлантирилиши оқибатида 
ўрта синфни шакллантиришнинг мазкур тарихий 
йўли инкор этилган. 

Иқтисодётни модернизациялашнинг ҳозирги 
босчиқида ислоҳотлар йўли билан ўрта синф са-
фини кенгайтириш ва ривожлантиришда дав-
лат муҳим роль ўйнайди. Ислоҳотлар йўли би-
лан ўрта синфни шакллантириш, унинг сафини 
кенгайтириш ва ривожлантириш натижасида бу-
гунги кунда дунё миқёсида ўрта синфга кирувчи 
аҳоли сони ва даромадаларининг тез суръатлар 
билан ўсиши кузатилмоқда. 

Тадқиқотларнинг кўрсатишича, бугунги кун-
да дунё аҳолисининг моддий таъминоти ошга-
ни ҳолда очарчилик муаммоси камаймоқда. Бу-
тун дунё аҳолисининг қашшоқлик чегараси ярим 
бараварга, яъни 1990 йилдаги 1,9 млрд. кишидан 
2015 йилдаги 836 миллион кишига камайган. Ри-
вожланаётган ҳудудларда тўйиб овқатланмаган 
аҳолининг улуши 1990-1992 йиллардаги 
23,3%дан 2014 йилдаги 12,9%гача қисқарган. 
БМТ ҳисоб-китобларига кўра, 1991-2015 йиллар 
мобайнида “меҳнат қилувчи ўрта синф”га кирув-

3 Ўзбекистон Республикаси Президенти Шавкат Мир-
зиёевнинг Олий Мажлисга Мурожаатномаси. http://
uza.uz/oz/documents/zbekiston-respublikasi-prezidenti-
shavkat-mirziyeevning-oliy-22-12-2017

4 http://2018.strategy.uz/

чи аҳолининг яшаш харажатлари кунлик 4 дол-
лардан амалда уч мартага ошган1

2. 
Бугунги кунда жанубий мамлакатларда юкса-

либ бораётган маҳаллий бозорларда ўрта синф-
нинг асосини ташкил қилувчи маҳаллий тадбир-
корлар қатламига кенг имкониятлар яратиб бе-
риш орқали қазиб олиш, алоқа, молия, туризм ва 
қайта ишлаш саноатлари каби тармоқларга ин-
вестициялар ҳажми ошиб бормоқда. Ўтган ўн 
йилликда бошқа минтақаларда, жумладан Ғарб 
мамлакатларида, амалга оширилиши бошланган 
бундай сценарий натижасида иқтисодиётларда 
таркибий ўзгаришлар юзага келди ва маҳаллий 
саноат тармоқлари инвестициялар оқими нати-
жасида ишлаб чиқаришни техник ва техноло-
гик жиҳатдан модернизациялашга эришди. Ле-
кин тажриба шуни кўрсатмоқдаки, ушбу жара-
ён, яъни ишлаб чиқаришни техник ва техно-
логик жиҳатдан модернизациялаш технологик 
салоҳият ва инфратузилма суст даражада ривож-
ланган мамлакатларда қийин кечиши кузатила-
ди. 

Хўш, ишлаб чиқаришни техник ва технологик 
жиҳатдан модернизациялаш мамлакатимизда 

1 https://stat.uz/uz/432-analiticheskie-materialy-uz/2038-
innovatsion-faoliyat

2 Доклад о человеческом развитии в Российской 
Федерации за 2015 год / под ред. Л.М.Григорьева и 
С.Н.Бобылева. –М.: Аналитический центр при Прави-
тельстве Российской Федерации, 2015. С. 7.

қай тартибда ҳал қилинмоқда? Кузатишлар шуни 
кўрсатадики, мамлакатимизда амалга оширила-
ётган ислоҳотлар нафақат корхоналарда ишлати-
ладиган техника ва технологик жараёнларни ян-
гилашни, балки бошқарувни ташкил этишда ин-
новацион ёндашувни талаб етади. 

Ўзбекистон Республикаси Давлат статисти-
ка қўмитасининг берган маълумотларига кўра, 
бугунги кунда мамлакатимизда фаолият юрита-
ётган барча турдаги корхона ва ташкилотлар ўз 
кучи билан инновацион маҳсулотлар, ишланма-
лар ишлаб чиқаришни ва хизматлар кўрсатишни 
амалга оширмоқдалар. 

Инновацион маҳсулотлар, ишлар, хизмат-
лар ишлаб чиқарган корхона ва ташкилотлар 
сони 2010 йилдан 2016 йилга қадар 8 баравар 
кўпайиб, 289 тадан 2374 та етди. Жумладан би-
ринчи марта инновацион маҳсулотлар, ишлар, 
хизматлар ишлаб чиқаришни ўзлаштирган кор-
хоналар сони 696 тага кўпайди. 

Инновацион маҳсулотлар, ишлар, хизмат-
лар ҳажми 2016 йилда 10688,2 млрд. сўмни таш-
кил қилди. Ушбу кўрсаткич 2015 йилга нисба-
тан 1,3 баробар, 2008 йилга нисбатан 8 баробар-
га кўпайган. Инновацион ҳаражатлар 2008 йилга 
нисбатан 5 баробарга кўпайган бўлса, 2015 йил-
га нисбатан 53 фоизга камайган.

2016 йилда 893 та корхона ва ташкилотлар 
томонидан 1816 турдаги технологик инновация 
жорий этилган. Жорий қилинган технологик ин-

1-расм. Ўз кучи билан инновацион маҳсулотлар, ишлар, хизматлар ишлаб чиқарган корхона ва 
ташкилотлар сони (2010-2016 йиллар)1

новацияларнинг 44 фоизи (799 таси) кичик кор-
хона ва микрофирмалар ҳиссасига тўғри кела-
ди. Бу эса ўз навбатида Ўзбекистонда ўрта синф-
сафини кенгайтиришда кичик бизнес ва хусусий 
тадбиркорликнингалоҳида аҳамият касб этиши-
дан далолат беради. Чунки кичик бизнес ва ху-
сусий тадбиркорлик вакиллари мазкур синфнинг 
асосини ташкил қилади. 

Ҳукуматимиз томонидан кичик бизнес ва 
хусусий тадбиркорликни ривожлантириш-
га қаратилган чора-тадбирларнинг қабул 
қилиниши, ҳаётимизда тобора ҳал қилувчи куч-
га айланиб бораётган ўрта синфни сафини кен-
гайтириш ва аҳоли даромадларини ошириш им-
конини берди. 1

Президентимиз Ш.М.Мирзиёев томонидан 
келтирилган биргина қуйидаги маълумот орқали 
ушбу соҳани ривожлантиришнинг нақадар 
муҳимлигини англаш мумкин: “Йил давомида 
биз учун ғоят муҳим бўлганянги иш ўринларини 
ташкил этишмасаласи доимий эътиборимиз 
марказида бўлди. 2017 йилда янги саноат корхо-
наларини қуриш, хизмат кўрсатиш объектларини 
ишга тушириш, кичик бизнес ва хусусий тадбир-
корликни ривожлантириш ҳисобидан 336 минг-
дан зиёд янги иш ўринлари ташкил этилди”2.

1 https://stat.uz/uz/432-analiticheskie-materialy-uz/2038-
innovatsion-faoliyat

2 Ўзбекистон Республикаси Президенти Шавкат Мир-
зиёевнинг Олий Мажлисга Мурожаатномаси. http://
uza.uz/oz/documents/zbekiston-respublikasi-prezidenti-
shavkat-mirziyeevning-oliy-22-12-2017

Ўзбекистон Республикаси Давлат Статисти-
ка қўмитасининг берган маълумотларига кўра 
2000 йилда кичик бизнес ва хусусий тадбиркор-
лик фаолияти билан банд бўлганлар сони 4,5 
миллион кишини ташкил этган бўлса, 2010 йил-
да бу кўрсаткич 8,6 миллион кишини, 2016 йил-
да эса 10,4 миллион кишини ташкил этиб, маз-
кур соҳада банд бўлганларнинг сони 2000 йил-
га нисбатан 5,9 миллион кишига ёки 2,3 бара-
вар кўпайган. 2016 йилда кичик бизнес ва хусу-
сий тадбиркорлик соҳасида банд бўлганларнинг 
79,0 фоизи (8,2 миллион киши) якка тартибда-
ги тадбиркорлик соҳасида, 21,0 фоизи (2,2 мил-
лион киши) кичик корхона ва микрофирмаларда 
меҳнат фаолияти билан банд бўлган.

Кичик бизнес ва хусусий тадбиркорлик 
соҳасида банд бўлганларнинг иқтисодиётда банд 
бўлганлар умумий сонидаги улуши 2000 йилда 
49,7 фоизни ташкил этган бўлса, 2005 йилда бу 
кўрсаткич 64,8 фоизни, 2010 йилда 74,3 фоизни, 
2016 йилда эса 78,2 фоизни ташкил этиб, 2000 
йилга нисбатан 28,4 фоиз бирликка ошган. 2016 
йилда кичик бизнес ва хусусий тадбиркорлик 
соҳасида банд бўлганларнинг иқтисодиётда банд 
бўлганлар умумий сонидаги улуши 78,2 фоиз-
ни ташкил этган. Шундан 61,9 фоизини якка тар-
тибдаги тадбиркорликда банд бўлганлар ташкил 
этса, 16,3 фоизини кичик корхона ва микрофир-
маларда банд бўлганлар ташкил этади. 

Ишбилармонлик муҳитини ислоҳ қилиш 
бўйича чора-тадбирларнинг қабул қилиниши, 
кичик бизнес ва хусусий тадбиркорликни ривож-
лантиришни ҳар томонлама қўллаб-қувватлаш 

2-расм. Инновацион маҳсулотлар, ишлар, хизматлар ҳажми ва харажатлари динамикаси (2010-
2016 йиллар)1

ва янада рағбатлантириш натижасида унинг 
ЯИМдаги улуши 2000 йилдаги 31,0 фоиздан 2016 
йилдаги 56,9 фоизгача ошди.

2017 йил 1 январ ҳолатига иқтисодий фаоли-
ят турлари бўйича 61220 та кичик бизнес субъ-
ектлари (жами субъектларнинг 28,1 фоизи) сав-
до соҳасида, 42862 таси (19,6 фоизи) саноат-
да, 21796 таси (10,0 фоизи) қурилишда, 18051 
таси (8,3 фоизи) қишлоқ, ўрмон ва балиқчилик 
хўжаликларида, 15355 таси (7,0 фоизи) яшаш 
ва овқатланиш бўйича хизматлар кўрсатиш 
соҳасида, 10639 таси (4,9 фоизи) юк ташиш ва 
сақлаш соҳасида ва 48247 таси (22,1 фоизи) 
бошқа соаҳаларда фаолият кўрсатган1.

Бизнинг фикримизча, мамлакатимиз 
иқтисодиётини модернизациялаш шароитида 

ўрта синфни устувор даражада ривожлантириш 
ва сафини кенгайтириш натижасида қуйидаги 
вазифалар ҳал этилади: 

●	 жамиятда ижтимоий барқарорлик таъмин-
ланади; 

●	 аҳолининг жамиятда содир бўлаётган 
воқеаларга муносабати ўзгариб боради; 

●	 солиқ базаси тўлдирилади ва ички инве-
стициялаш кўпайтирилади; 

●	 аҳолининг ижтимоий-иқтисодий ва 
ижтимоий-маданий хулқ-атвори ўзгаради.

Умуман олганда, булар Ўзбекистон ахолиси 
мехнатда самарали ва оқилона банлик даража-
сини оширишга, ва охир оқибат турмуш даража-
сини мунтазам ошиб боришига хизмат қилади.

1-жавдал. Жорий қилинган инновациялар сони (2016 йил

  Жами

Шу жамланадан тадқиқ қилинганлар:

ўз кучи 
билан

бошқа ташки-
лотлар билан 
ҳамкорликда

улардан:
бошқа ташки-
лотлар томо-

нидан

илмий тадқи
қот институт-
лари билан 

ҳамкорликда

олий таъ-
лим муасса-

салари билан 
ҳамкорликда

Технологик 
инновациялар 1816 1523 117 41 5 176

шу жумладан:            
Маҳсулотлар бўйича 
инновациялар 1118 973 73 15 4 72

Жараёнлар бўйича 
инновациялар 698 550 44 26 1 104

Маркетинг 
инновациялар 51 39 - - - 12

Ташкилий 
инновациялар 39 29 - - - 10

